
رێژەی نەخۆشییە 
دەروونییەكان بەرز 

دەكاتەوە

دووەم������ی  دەی������ەی  ل������ە 
ه������ەزارەی س������ێیەمداین و س������ەرەڕای 

تەكنەلۆژیای  و  زانس������ت  پێشكەوتنەكانی 
سەردەم، گرفتە ئابووری و كۆمەڵایەتییەكان 

لە زۆربەی وڵاتانی جیهاندا خەڵكێكی زۆری 
گی������رۆدە كردووە، ئەوەش وایكردووە نەخۆش������ییە 

پس������پۆڕانی  بن،  لەهەڵكش������اندا  دەروونیی������ەكان 
دەروونی������ش هۆكارەكانی بۆ س������ێ ج������ۆر پۆڵین 

دەكەن كە بریتین لە: ه������ۆكارە بایۆلۆژییەكان، هۆكارە 
بێگومان  سۆسیۆلۆژییەكان،  هۆكارە  سایكۆلۆژییەكان، 
هۆكارە كۆمەڵایەتییەكان قسە و باسی زۆر هەڵدەگرێت 
و كاریگەری راس������تەوخۆی لەسەر تاك هەیە و چەندین 
كەسی تووش������ی نەخۆش������ی دەروونی كردووە، هەرێمی 
كوردس������تانیش لەو هاوكێش������ەیە بەدەر نییە و هەر لەو 
بارەیەوە بەش������دارانی ئەم راپۆرتەی گوڵان بەمجۆرە راو 

بۆچوونەكانی خۆیان خستۆتە روو.

گرفتە ئابووری و كۆمەڵایەتییەكان

س������ەرەتا د. كارزان ج������ەلال، بەڕێوبەری نەخۆش������خانەی 
دەروونی لە هەولێر، ئەوەی بۆ گۆڤاری گوڵان خس������تەڕوو 
كە نەخۆش������خانەكەیان لە دوو بەشی نەخۆشییە كورتخایەن 
و درێژخایەن������ەكان پێكدێت، گوتیش������ی: » ل������ە هەر دوو 
بەش������ەكەدا پزیش������كی پس������پۆڕ و توێ������ژەری دەروونی و 
كۆمەڵایەتیمان هەیە و بە چەندین ش������ێوە نەخۆش چارەسەر 
دەكرێت. ئەوانەی نەخۆشی كورتخایەنی دەروونییان هەیە، 
ماوەیەكی كەمیان بۆ چارەس������ەر دەوێت، ك������ە ئەو ماوەیە 
رەنگە نەگاتە مانگێك، بەشی نەخۆشییە درێژخایەنەكانیش 
تایبەتە بەو نەخۆش������انەی كە چارەس������ەركردنیان ماوەیەكی 
زۆری دەوێت، كە چەند نەخۆش������ییەكە لەوانە: نەخۆش������ی 
دێوانەیی و نەخۆش������ی دووجەمسەری و چەندین نەخۆشی 
دیكە كە لەلایەن پس������پۆڕانی تایبەتەوە چارەس������ەر دەكرێن، 
ئەو نەخۆش������انەی كە لە بەشی نەخۆشییە درێژخایەنەكانن 
ژمارەی������ان دەگاتە نزیكەی 40 كەس و ئێمە بە بەردەوامی 
چارەس������ەری دەروونییان بۆ ئەنجام دەدەین، كە ئەمیش دوو 
بەشە، بەشێكیان نەخۆشی درێژخایەنە و بەشێكی دیكەیان 
بریتییە لە بەش������ی پزیشكی یاسایی و ئەو نەخۆشانە لەخۆ 
دەگرێت كە بە هۆی نەخۆش������ی دەروونییەوە كێش������ەیەكیان 

درووستكردووە، یان تاوانێكیان ئەنجام داوە«.
بەڕێوبەری نەخۆش������خانەی دەروونی لە هەولێر، س������ەبارەت 
بە چۆنیەتی چارەس������ەركردنی نەخۆشەكان هێمای بۆ ئەوە 
ك������رد »بە هاوكاری توێژەر و س������تافێكی تایبەت بەردەوام 
نەخۆشەكان دەبەن بۆ دەرەوەی هەولێر، بەتایبەتی ئەوانەی كە 
حاڵەتەكەیان زۆر قورس نەبووە، گوتیشی: »مەبەستمان لە 
بردنی نەخۆشەكان بۆ دەرەوەی هەولێر ئەوەیە كە نەخۆشەكان 
بتوانن سەر لەنوێ لەگەڵ كومەڵگە بگونجێنەوە. هەروەها 
ئێمە بۆ ئەوەی چارەسەری نەخۆشەكان لەسەرەتادا بكەین، 
تیمی چارەس������ەری ناو ماڵانمان كردۆتەوە، كە ئەم ستافە 
سەردانی ماڵان دەكەن و لەنێو ماڵەكاندا نەخۆشەكان چارەسەر 
دەكەن«. س������ەبارەت بە كاریگەری گرفتی كۆمەڵایەتی و 
پاڵەپەستۆی دەروونی لەسەر كەیس������ی دەروونیش گوتی: 
»هەموو كەسێك كۆمەڵێك نیشانەی دەروونی هەیە كاتێك 
ل������ە ژێر هەر پاڵەپەس������تۆیەكی دەروونیدا ب������ژی، ئەمەش 
وایكردووە كە نەخۆشی دەروونی ماوەی دیاریكراوی خۆی 
هەبێت، واتا ئەو كەس������ەی كە تووشی نەخۆشی خەمۆكی 
دەبێ������ت، لەوانەیە بۆ ماوەی دوو هەفتە زیاتر هەس������ت بە 
بێتاقەتی و بێ������زاری و كەمخەوی بكات، ئەمەش وادەكات 
كە ئەو كەسە لە ژیان داببڕێت، یان تووشی خەمۆكی گەورە 
ببێ������ت، بێگومان خەمۆكیش پلەی هەیە، هەیە كەس������ەكە 
دەتوانێت وەك كەس������ێكی ئاسایی كار بكات، یان لە خوێندن 
بەردەوام بێت، بەڵام هەش������ە بەهۆی تێكچوونی پەیوەندییە 
كۆمەڵایەتییەكانی بۆ ماوەیەكی بەردەوام تووش������ی بێزاری 
و كەمخ������ەوی دەبێت، كە ئەوە پێ������ی دەگوترێت خەمۆكی 
گەورە، هەروەها بۆماوەیی كاریگەرییەكی زۆری لەس������ەر 
دروستبوونی نەخۆش������ییە دەروونییەكان هەیە، ئەمە بێجگە 
لەوەی ك������ە زۆر حاڵەتی دیكەش هەی������ە، وەك ئەوەی كە 

زۆرجار منداڵ لە سكی دایكدا تووشی گرفت دەبێت، ئەمە 
بێجگە لەوەی كە ئەو قۆناغەی كە مرۆڤ پێدا تێدەپەڕێت، 
بەتایبەتی تەمەنی یەك بۆ پێنج ساڵی كاریگەرییەكی زۆر 

گەوەرەی لەسەر كەسایەتی مرۆڤ هەیە. 
د. كارزان جەختی لەوەش كردەوە كە چۆن بۆ نەخۆش������ییە 
جەس������تەییەكان مرۆڤ سیس������تەمی بەرگری هەیە، ئەوا 
ب������ۆ نەخۆش������ییە دەروونییەكانیش هەمان ش������ت هەیە، واتا 
كاریگەری دەروونی لە كەس������ێكەوە بۆ كەسێكی دی زۆر 
جی������اوازە، بۆ نموونە زۆرجار دەبینین ك������ە لە بەردەم چەند 
كەسدا كارەساتێكی ئۆتۆمبێل روودەدات، چەند كەسێكیان 
زۆر بەئاس������ایی وەریدەگ������رن و دەچن برین������دارەكان رزگار 
دەكەن، بەڵام هەندێكی دیكە تووش������ی ش������ۆكی دەروونی 
دەب������ن، ئەگەریش هەیە لە هۆش خۆ بچن، ئەمەش بۆ ئەوە 
دەگەڕیتەوە كە توانای بەرگریكردن بەرامبەر بە نەخۆشییە 
دەروونییەكان لە كەس������ەكاندا جیاوازە، ئەو خێزانانەش كە بە 
شێوەی بۆماوەیی كەس������انی نزیكیان نەخۆشی دەروونییان 

هەبووە، ئەوا زووتر تووشی نەخۆشی دەروونی دەبن«.
لە وەڵامی ئەو پرسیارەشدا كە لە كۆمەڵگەی ئێمە بۆچی 
نەخۆش������ی دەروونی درەنگ چارەس������ەر دەكرێت؟ گوتی: 
»هۆكارەك������ەی بۆ ئەوە دەگەڕێتەوە تاكەكانی كۆمەڵگەی 
ئێمە لە نەخۆش������ی دەروونی ش������ارەزاییان نییە و نازانن كە 
نەخۆش������ی دەروونی چییە، ئەمەش وایكردووە كەسێك پێی 
ش������ەرم بێت راوێژ بە پزیش������كی دەروونی بكات، یان دوای 

چەندین ساڵ پەنا بۆ چارەسەری دەبات«.
د. ئومێ������د قادر تەها پزیش������كی پس������پۆڕی نەخۆش������ییە 
دەروونییەكان، لە ئاخافتنێكیدا بۆ گوڵان سەرەتا ریزبەندیی 
هۆكارەكانی نەخۆش������ییە دەروونییەكان بە س������ێ هۆكاری 
بایەلۆژی، س������ایكۆلۆژی و سۆس������ۆلۆژی دەستنیش������ان 
دەكات، ه������اوكات دەڵێت: »ه������ۆكارە بایەلۆژییەكان بریتین 
لە ه������ۆكاری بۆماوەیی ئ������ەوەش كۆمەڵێ������ك توێژینەوەی 
لەس������ەر كراوە و دەركەوتووە كە هۆكارو فاكتەرێكی گرنگ 
هەیە بۆ تووش������بوون بە نەخۆشییە دەروونییەكان لە رێگەی 
گواستنەوەی كڕۆمۆسۆمەكان لە باوانەوە بۆ وەچەكەی، كە 
هەر خانەیەكی لەشی مرۆڤ لە 46 كڕۆمۆسۆم پێكهاتووە 
و هەندێ  لەو كڕۆمۆسۆمانە هەڵگری توخمی بۆ ماوەیین 
كە لە باوانەوە بۆ وەچەكان دەگوازرێتەوە، لە توێژینەوەی ناو 
خێزانەكان دەركەوتووە كە باوكێك نەخۆشی دێوانەیی هەبێت، 
ئەوا ئەگەری تووشبوونی منداڵەكەی 10% دەبێت، هۆكارە 
كۆمەڵایەتییەكانیش 1% ئەگەری تووش������بوونی تاكەكانی 
هەیە بەم نەخۆش������ییە، ئەگەر دایك و باوكەكە هەردووكیان 
نەخۆش������ی دێوانەییان هەبێت، ئ������ەوا منداڵەكەیان ئەگەری 
46%ی بۆ تووشبوون هەیە، بۆ نموونە ئەگەر ئەو نەخۆشییە 
لەناو بەرەبابدا هەبێت، ئەگەری تووشبوونی 5-6 بەرامبەرە. 
هۆكارە بایۆلۆجیییەكانیش بریتییە لە تێكچوونی كۆمەڵێك 
گوێزەرەوەی دەماری كە پێی دەگوترێ  )نیۆرۆترانزمیترس(، 
كە لە مێش������كی هەر مرۆڤێكدا هەی������ە و زانیارییەكان لە 
خانەی������ەك بۆ خانەیەكی دیكەی مێش������ك دەگوازێتەوە، لە 

ئەو نەخۆشانەی كە لە بەشی 
نەخۆشییە درێژخایەنەكانن 
ژمارەیان دەگاتە نزیكەی 40 
كەس و ئێمە بە بەردەوامی 
چارەسەری دەروونییان بۆ 

ئەنجام دەدەین

بەپێی ئاماری رێكخراوی 
 WHO تەندروستی جیهانی

دەركەوتووە 16%ی هەموو 
كۆمەڵگەیەك نەخۆشی دەروونی 
هەیە و بە هۆی شەڕ و كوشتار 
و نەبوونی و نەهامەتییەكان 
كە تا هەنوكەش بەردەوامە 
و بەرۆكی كوردی بەرنەداوە، 

ئەگەری زیاتری ئەو رێژەیە لە 
كۆمەڵگەی خۆماندا هەیە

د. كارزان جەلال بەڕێوبەری نەخۆشخانەی 
دەروونی لە هەولێر:

د. ئومێد قادر تەها:

گوڵان - كۆمەڵایەتی

هەر كەس������ێك كە ئ������ەو گوێزەرەوە دەمارییان������ەی تێكچوو، 
نەخۆشییەكە بە كۆمەڵێك نیشانە خۆی دەنوێنێ ، كە ئەگەر 
ئەو نەخۆشییانە كورت بكەینەوە لە چەند خاڵێكدا، بریتین 
لە: نۆرئەدرینالین، س������یرۆتۆنین، دۆپامین، گاما ئەماینۆ 
بیۆتریك ئەس������ید، لەگەڵ ئەسپارتید، بیۆتامەنەدارسەترس، 
ئەڵبەتە گۆێزەری دەماری زۆر بابەتی دیكەش دەگرێتەوە، 
ك������ە ناكرێ  لێرەدا هەم������ووی باس بك������رێ ، چونكە ئێمە 

بەڵام دەمانەوێ  هاووڵاتی س������ڤیل  تێبگات،  باش������تر 
نەخۆشییانە  ئەو  هەموو 

بە هۆی تێكچوونی 
گوێزەرەوەی 

دەماری لە مێشكی كەسی نەخۆشدا دروست دەبن. هۆكارە 
س������ایكۆلۆژییەكانیش واتە هۆكارە رۆحی و دەروونییەكان 
پەیوەندی راستەوخۆی بە چۆنیەتی بیركردنەوە و مامەڵەكردن 
لەگەڵ كێش������ەكاندا هەیە، واتە هەر ل������ە منداڵییەوە چۆن 
راهاتووە رووبەڕووی كێش������ەكانی ببێتەوە، یان ئەو میكانیزم 
و ستراتیژییەی چۆن هەڵبژاردووە بۆ هەڵسوكەوت لەگەڵ 
دەوروبەری، بۆ نموونە كەس هەیە زۆر لە س������ەر ش������تەكان 
دەڕوات و لای خۆی ئاڵۆزی دەكات، ئەمجۆرە كەسایەتییە 
زۆرتر ئامادەگی هەیە بۆ تووشبوون بە نەخۆشی دەروونی، 
لەوانەیە بۆ ماوەیەكی زۆریش ئەو نەخۆش������ییە بشارێتەوە 
و دەرنەكەوێ ، بەڵام كە رووداوێكی ناخۆشتری بۆ 
دەردەكەوێ .  نەخۆشییەكەی  یەكسەر  دروستدەبێ، 
بەڵام هۆكارە سۆسیۆلۆجییەكان )كۆمەڵایەتییەكان( 
بۆ تووش������بوون بە نەخۆش������ی دەروونی گەلێك 
زۆرن و هەر لە پەروەردەی خێزانییەوە دەس������ت 
پێ������دەكات، تا دەگاتە ناو گەڕەك و قوتابخانە 
و شوێنی شوێنی كار و....تاد، كە هەموویان 
كاریگ������ەری خۆی������ان هەی������ە. ب������ۆ نموونە 
لە  ناوەندی  دانیش������تووانی گەڕەكەكان������ی 
ش������ارە گەورەكان زۆرتر كێشەیان هەیە 
و زیات������ر ئامادەگییان هەیە بۆ 
ئەوەی تووش������ی نەخۆشی 
بە هۆی  بن،  دەروونی 
ئەوەی وەكو پێویست 
مامەڵ������ە  خەڵ������ك 
ل������ە گ������ەڵ یەكتر 
هەروەها  ناك������ەن، 
گەڕەكانەی  لەو 
ی  ر نتە س������ە
شوێن  شارەكان 
ب������واری  و 

یاریكردن بۆ منداڵ نییە، وەكو پاركێك كە یاری تیا بكەن. 
بەگشتی كێش������ە كۆمەڵایەتییەكان لە ناو شارەكان زیاترن 
بە بەراورد لە گەڵ گوند و لادێكاندا، س������ێ  جۆر هۆكاری 
دیكەش هەن كە درێژەپێدەری ئەو هۆكارانەن و پێیان دەڵێن: 
)پریدز پۆزی������ن( مانای ئەوەیە ئامادەییان بۆ تووش������بوون 

هەیە«.
د. ئومێد لە درێژەی قس������ەكانیدا باس������ی ئەوەی كرد كە 
بەدخۆراك������ی هەندێ كەس تووش������ی نەخۆش������ی دەروونی 
ناكات، بەڵكو نەخۆشی جەس������تەیی لێدەكەوێتەوە، هاوكات 
جەختی لەوە كردەوە كە هەمیشە روح و دەروونێكی ساغ لە 
جەس������تەیەكی تەندروستدایە، وەك چۆن خڕۆكە سپییەكانی 
خوێ������ن بەرگری لە ل������ەش دەك������ەن، میكانیزمی بەرگری 
دەروونی بۆ روحی مرۆڤیش نزیكەی 101 جۆری بەرگری 
هەی������ە. بەپێی توێژینەوەكان و بەپێ������ی ئاماری رێكخراوی 
تەندروستی جیهانی WHO دەركەوتووە كە 16%ی هەموو 
كۆمەڵگەیەك نەخۆشی دەروونی هەیە، هەڵبەت كۆمەڵگەی 
ئێمەش كۆمەڵگەیەكی دانەبڕاوە لە كۆمەڵگەكانی دیكە و 
بەدەر نییە لە كێشە و گرفت و نەخۆشی، هەروەها بەهۆی 
ش������ەڕ و كوشتار و نەهامەتی كە تا هەنوكەش بەردەوامە و 
بەرۆكی كوردی بەر نەداوە، ئەگەری زیاتری ئەو رێژەیە لە 

كۆمەڵگەی خۆماندا هەیە«. 
د. ئومێد قادر ئەوەشی خستەڕوو كە زۆربەی ئەو نەخۆشانەی 
س������ەردانیان دەكەن بریتین ل������ە »نەخۆش������ییە ویژدانی و 
میزاجییەكان لەگەڵ نەخۆشییەكانی دڵەڕاوكێ ، گوتیشی: 
»هەڵبەت لە كۆمەڵگەی ئێمەدا تێكچوونی كەس������ایەتی 
زۆرە، بەڵام خۆیان بە نەخۆش نازانن و سەردانمان ناكەن«، 
س������ەبارەت بە جۆرەكانی چارەسەریش گوتی: »جۆرەكانی 
چارەسەر زۆرن، لەوانە چارەسەركردنی دەرمانی كە كۆمەڵێ  
دەرمانم������ان هەیە بۆ چارەس������ەری، جیا لەوە چارەس������ەری 
دەروونیمان هەیە كە كەس������ی چارەساز لەگەڵ نەخۆشەكە 
دادەنیش������ێ  بۆ چەند جارێك و هەر دانیشتنێك ماوەكەی لە 
40 تا45 خولەك دەبێت، لەوانەیە نەخۆشەكە پێویستی بەوە 
بێت، هەفتەی جارێك، یان دوو جار پزیش������كەكە بیبینێت، 
هەروەها چارەس������ەری خێزانیمان هەیە كە كێشەی نێوان ژن 
و مێرد چارەسەر دەكات، هەروەها چارەسەری خانەوادەگی 
هەیە، نابێ  ئەوەشمان لە بیربچێت كە چارەسەری مەعریفی 
زۆر گرنگە و زیاتر وەك چارەس������ەر بەكاردێت و پسپۆڕی 
ئەو چارەسەرییەش جیایە و كاری ئێمە نییە، بەڵام بەهۆی 
نەبوونی ئەو پس������پۆڕییە لێرە، ئێمە وەك خزمەتێكی مرۆیی 
ئەو كارەش دەكەین، هەروەها چارەس������ەری كۆمەڵایەتی كە 
لە رێگەی توێژەران و پس������پۆڕانی ئەو بوارە ئەنجامدەدرێت 
بە مەبەستی هۆش������یاركردنەوەی كەسوكاری نەخۆشەكە و 
چۆنیەتی مامەڵە كردن لەگەڵیدا، وش������ەدەرمانیش شتێكی 
زانستییە و كاریگەری خۆی هەیە، لێرەوە دەمەوێ  هاووڵاتی 
وشیار بكەمەوە لەوەی كە نەخۆشی دەروونی شتێكی 
عەیب نییە و هەموومان ئەگەری رووبەڕووبوونەوەیمان 
هەی������ە، چونكە لەوەتەی مرۆڤایەتی هەیە كێش������ەی 

دەروونیشی هەبووە وچارەسەرنەكردنیشی كێشەی گەورەتری 
دروست كردووە، وێڕای ئەوەی تاكێكی ناساغ و ناتەندروست 
دەخزێتە نێو كۆمەڵگە و دەبێتە بارگرانی، هیوادارم تاكەكان 
رۆش������نفكر بن و بزانن دەروونیش بەش������ێكە لە جەس������تە و 

پێویستی بە پارێزگاریكردن هەیە.
لەلای خۆیەوە پسپۆڕی دەروونی سامان سیوەیلی، سەبارەت 
بە هەمان پرس بۆ گوڵان گوتی: »لایەنی كۆمەڵایەتی و 
لایەنی دەروونیی مرۆڤەكان دوو لایەنی وابەستەی یەكترن، 
واتا هەموو كێش������ە كۆمەڵایەتییەكان راستەوخۆ كاردەكەنە 
س������ەر باری دەروون������ی مرۆڤ، ئەگەر هات������وو پەیوەندییە 
كۆمەڵایەتیی������ەكان بەتایب������ەت پەیوەندیی������ە خێزانیی������ەكان 
پەیوەندییەكی تۆكمە و بەهێز و توندوتۆڵ نەبێ، پەیوەندییەك 
نەبێ لەسەر بنەمای رێزگرتن لەیەكتر و ئاسوودەیی بەخشین 
بەیەكتر، ئەوا بێگومان تاكەكان تووش������ی قەیرانی دەروونی 
و دڵەڕاوك������ێ و تەنیای������ی و خەمۆك������ی دەكات و دواجار 
گرفتە دەروونییەكان قووڵتر دەبنەوە، لەئاكامدا كەسەكە بۆ 
پڕكردنەوەی بۆش������اییەكان پەنا بۆ كەس������انی دیكە دەبات، 
بۆ نموونە كاتێك ئافرەت ل������ە پەیوەندییە كۆمەڵایەتییەكان 
دابڕاوە، یان لە تێكەڵاوی و گفتوگۆكردنی هاوس������ەرەكەی 
پەراوێز خراوە، ئەوكات لایەنە دەروونی و سۆزدارییەكەش������ی 
كەلێن������ی تێدەكەوێت، چونكە ئەگەر پێكەوەژیان نەبێ لەناو 
خێزاندا ئافرەت بەدوای جێگرەوەیەك دەگەڕێ و دوور نییە 
تووشی ناپاكی هاوسەریش ببێت، پێچەوانەی ئەوەش راستە 
و بۆ پیاویش بە هەمان شێوە روودەدات، لەوەش مەترسیدارتر 
ئەوەیە كە زیاتر ئەو حاڵەتە لای ئەو كچ و كوڕانە روودەدات 
كە لەناو خێزان پەراوێز خ������راون و دایك و باوك نەیانتوانیوە 
پەیوەندییەك������ی بەهێزی������ان لەگەڵ دروس������ت بكەن، ئەویش 
بەهۆی زۆر كاركردن و سەرقاڵی ژیان و پەیداكردنی بژێوی 
رۆژانە، تەنانەت زۆر بەكارهێنانی ئامێرەكانی تەكنەلۆژیا 
لەلایەن خەڵكەوە وایكردووە پەیوەندییە كۆمەڵایەتییەكان كاڵ 
ببنەوە، ئەوەش جۆرێك لەهەستكردن بە تەنیایی و نائارمی 
و نیگەرانی لای ئەو كەس������انە دروستكردووە، ئەوانەش لە 
رووی دەروونییەوە كاریگەری نەرێنییان هەیە و نەخۆش������ی 
دەروون������ی بەدوای خۆیدا دەهێنێت، دیارە ئەوانەی لە رووی 
دەروونییەوە ئاسوودە نەبن، ناتوانن لە رووی كۆمەڵایەتییەوە 
ئاسوودە بن، هەمیش������ە ئامۆژگاری كەسانی تووشبوو بە 
خەمۆك������ی بەوە كراوە كە پەیوەندیی������ە كۆمەڵایەتییەكانیان 
بەهێز بكەن، تەنانەت قەیرانی دارایی و دابڕان لە پەیوەندییە 
كۆمەڵایەتییەكان و نەبوونی سۆز و خۆشەویستی و بەخشین 
و پاڵپشتی لەناو خێزاندا تاك دووچاری خەمۆكی و گرفتی 
دەروونی دەكات كە هەندێكجار بە خۆكوشتن و خۆسووتاندن 
كۆتای������ی هاتووە، ب������ەڵام لە رابردوودا و ل������ە كۆمەڵگەی 
كوردەواریدا حاڵەتی خۆكوشتن و خۆسووتاندن زۆر كەم بووە 
بە بەراورد بەم س������ەردەمە، هۆكارەكەشی ئەوە بووە ئەو كات 
پەیوەندییە كۆمەڵایەتییەكان بەهێزتر بووەو خزم و دراوس������ێ 

بەدەوری یەكەوە بوون.

قەیرانی دارایی و دابڕان لە 
پەیوەندییە كۆمەڵایەتییەكان 
و نەبوونی سۆز و خۆشەویستی 
و بەخشین و پاڵپشتی لەناو 

خێزاندا تاك دووچاری خەمۆكی 
و گرفتی دەروونی دەكات

سامان سیوەیلی:

لە رابردووی كۆمەڵگەی 
كوردەواریدا حاڵەتی خۆكوشتن 
و خۆسووتاندن زۆر كەمتر بووە 

بە بەراورد بەم سەردەمە، 
هۆكارەكەشی ئەوە بووە ئەو كات 

پەیوەندییە كۆمەڵایەتییەكان 
بەهێزتر بووە 

رۆژی پێنج ش������ەممەی رابردوو كاتێك دەوام������ی قوتابخانەی 
بنەڕەتی دی������رۆك لە ش������ارۆچكەی )كەس������نەزان(�ی هەولێر 
تەواوببوو، منداڵێك لەدەرەوەی قوتابخانەكە چاوەڕوانی دایكی 
دەك������رد، بارانێكی بەخوڕدەباری و تەڕی كردبوو. ئەو كیژۆڵەیە 
هەڵدەل������ەرزا و هاوكات باران و فرمێس������كی چاوی تێكەڵ بە 
یەكتری دەبوون و بە س������ەر گۆنایدا گل������ۆر دەبوونەوە. هێندەی 
نەبرد، دایكی گەیشت و باوەشی پێدا كرد و بردیە بەر هەورەبانی 
دووكانێك بۆ ئەوەی لەو بارانە بە لێزمەیە بیپارێزێت. ئەو خاتوونە 
كە خۆی بە رابیعە سەعید ناس������اند، بە نیگەرانییەكی زۆرەوە 
گوتی: »راس������تە هەرێمی كوردس������تان و سەرۆكە دڵسۆزەكەی 
ئامێزی بۆ هەم������وو ئاوارەیەك كردۆتەوە، قوتابخانەش������یان بۆ 
منداڵەكانمان درووست كردووە، بەڵام نە كتێبیان هەیە، نە ئاویان 
هەیە، هێش������تا بەشێك لە منداڵەكان لە س������ەر عەرز دادەنیشن، 
زۆرێك لە منداڵەكانیش ماڵیان لە قوتابخانەكە دوورە و توانای 

ئەوەشمان نییە تەكسییان بۆ بگرین«.
رۆژی شەممە سەردانی هەمان قوتابخانەمان كرد و راسپێر رزگار 
بەڕێوەبەری قوتابخانەكە باس������ی ئەوەی كرد كە قوتابخانەكەیان 
تایبەتە بە منداڵانی رۆژئاوای كوردستان و پۆلی یەك تا شەشی 
بنەڕەتی لەخۆدەگرێت، گوتیشی:«راستە ژوورەكانی كابینەن، 
بەڵام بە ش������ێوەیەكی رێكوپێك درووس������تكراوە و گۆڕەپانێكی 
باش������ی هەیە، رێكخراوی )UNICEF( رۆڵی س������ەرەكیی لە 
دروس������تكردنی هەبووە، ئێمەش وەكو پ������ەروەردە لە خزمەتیاندا 
بەڕێوەبەرایەتی  ئەگەرچ������ی  بووین، 
و  هەولێر  پ������ەرورەردەی 

پەروەردەی دەشتی هەولێر درێغییان نەكردووە، هەروەها هەندێك 
رێكخراو هەن كە سەردان دەكەن و هاوكاریمان دەكەن، بەڵام هێشتا 
هەندێك كەموكوڕی هەیە كە لە هەوڵی چارەسەركردنیداین«. 
س������ەبارەت بەوەش كە وەرزی س������ەرما هات������ووە و بۆچی هیچ 
گەرمكەرەوەیەكیان نییە، گوتی: »بە سوپاس������ەوە رێكخراوی 
)ریك( بەڵێنی داوە س������بلیت بۆ هەموو ژوورەكان دابین بكات، 
بەڵام هێش������تا كارەبای رەئیس������یمان بۆ نەهاتووە، كە بڕیارە لەم 

رۆژانەدا ئەوەش چارەسەر بكرێت«. 
قوتابیەكان ژمارەیان 450یە، بەڵام توێژەری دەروونییان نییە و 
دۆخ������ی تایبەتی و باری دەروونی ئەو منداڵانە رەچاو نەكراوە. 
بەڕێوەبەری قوتابخانەكەش بەڵێنیدا لەگەڵ س������ەرووی خۆیان 
باس������ی بكەن و گوتی: »ئەو منداڵانە ش������ەڕ و ئاوارەبوونیان 
بینیوە و پێویس������تە زیاتر رەچاوی ب������اری دەروونییان بكرێ«. 
لەكۆتایی قسەكانیش������یدا سوپاس������ی بەڕێوەب������ەری پەروەردەی 
دەشتی هەولێر و سەرپەرش������تیاری پەروەردەیی كارگێڕی كردو 
»هاوكاری و دڵس������ۆزی«یانی بەرز نرخاند. هاوكات ئەوەشی 
خستەڕوو كە قوتابخانەكەیان پێویستی بە جێگری بەڕێوەبەر و 
توێ������ژەری دەروونی و كارمەندێكی ئیداری و دوو خزمەتگوزار 

و پاسەوانێك هەیە. 
زەنگی پش������وو لێ������دراو قوتابییان هاتنە حەوش������ە، ژمارەیەكی 
زۆریان دەهاتنە بەردەم كامێراكە و دەستیان بە هێمای سەركەوتن 
بەرز دەكردەوە. لەو لاوەتر چەند قوتابی بە س������ەرە وەستابوون و 
دەمیان بە بۆڕی ئاوەكەوە دەنا و تینوویەتی خۆیان دەش������كاند، 
یەكێك لەو منداڵانە لە وەڵامی ئەو پرس������یارەدا كە پێشتر ئاوتان 

گوتی:»ئاویش������مان نەبێت، هەردێینە نەب������وو، چیتان دەكرد؟ 
قوتابخانەو نامان������ەوێ لە خوێندن 

دوابكەوین«.

بەپێی ئاماری فەرمی 1518 
خێزانی رۆژئاوای كوردستان 
لە سنووری شارۆچكەی 
)كەسنەزان(ی هەولێر نیشتەجێن 
و تا ئێستاش زیاتر لە 700 
قوتابی لە خوێندن بێبەشن، بەڵام 
بە هیممەتی دوو مامۆستای 
خۆبەخش و بەهاوكاری رێكخراوی 
)UNICEF(و شارەوانی و 
پەروەردەی هەولێر، قوتابخانەیەك 
بە كابینە بۆ 450 منداڵی ئاوارە 
لە شارۆچكەی )كەسنەزان(�ی 
هەولێر دروستكراوە. گوڵان لە 
درێژەی رووماڵكردنی بارودۆخی 
ژیانی ئاوارەكان و لە كارێكی 
مەیدانیدا ئەو قوتابخانەیەی 
بەسەركردەوە.

منداڵانی ئاوارە لە قوتابخانەی 
دیرۆك داوای ئاوڕلێدانەوە دەكەن

مامۆس������تای خۆبەخش شاهین غیدان حەسوون، خەڵكی شاری 
)حەس������ەكە(�ی رۆژئاوای كوردس������تانە و یەكێك لە چالاكانی 
هەڵس������ووڕ بووە ك������ە بەدواداچوونی زۆری ب������ۆ بنیادنانی ئەو 
قوتابخانەیە كردووە، وەك باسیكرد بەپێی ئاماری فەرمی 1518 
خێزانی رۆژئاوای كوردستان لە سنووری كەسنەزان نیشتەجێن، 
تائێستاش زیاتر لە 700 قوتابی لە خوێندن بێبەشن، سەبارەت بە 
چۆنیەتی كاركردنیشیان بۆ درووستكردنی قوتابخانەكە گوتی: 
»لە رێگەی فەیس������بووك و پەیوەندییەكانمان توانیمان نزیكەی 
بیست مامۆستای خۆبەخش پەیدا بكەین، كە لە قوتابخانەیەك 
لە رۆژانی هه ینی و بەبێ بەرامبەرو خۆبەخش������انە وانە بڵێنەوە، 
س������ەرەتا بەچوار دەرسی زمانی كوردی، ئینگلیزی، عەرەبی و 
بیركاری دەستمان پێكرد، ژمارەی قوتابییان ئەو كات گەیشتە 
زیاتر لە 300 قوتابی و بۆ ماوەی ش������ەش مانگ لە خوێندنی 
رۆژانی هه ینی بەردەوام بووین، بەدواداچوونی زۆرمان كرد بۆ 
ئ������ەوەی قوتابخانەیەك بۆ ئەو منداڵانە دروس������ت بكرێت، دواتر 
)UNICEF( توانیم������ان رەزامەندی وەربگری������ن و رێكخراوی
یش لەس������ەر ئەركی خۆی ئەم قوتابخانەیەی لە ساڵی 2013 
دروس������تكرد، پ������ەروەردەش ئەركی پێداویس������تییەكانی دیكەی 
لە ئەس������تۆ گرت، وەك راكێش������انی ئاو و كارەبا و دابینكردنی 
مامۆستا و رەحلەی پێویس������ت بۆ قوتابییەكان، بەڵام بەداخەوە 
تاس������اڵی 2014 رێگەیان نەداین ئەم قوتابخانەیە بەكار بخەین 
و قوتابی لێی س������وودمەند بێت، ئەمساڵیش كە كراوەتەوە هەتا 
ئێس������تاش زۆر كه موكورتیمان  هەیە«. باسی ئەوەشی كرد كە 
بەڕێوەبەری پێش������ووی قوتابخانەكە »زۆر بە جددی لە هەوڵی 
دابینكردنی پێداویس������تییەكان بووە و زۆریش پێیەوە ماندوو بوو، 
تەنانەت لەگەڵمان هات������ە لای جەنابی وەزیر، بەڵام ئەویش لە 
كەمتەرخەم������ی و كەمكارییەكان بێتاقەت ب������وو، بۆ نموونە تا 
ئێستا ئاوی خواردنەوەمان نییە و لەم رۆژانە خێرخوازێك پارەی 
بۆ ئاوڕاكێشان دابینكردووە و مامۆستا ئیلام كە مامۆستایەكی 

خۆبەخشە لە سەر حیسابی خۆی دوو تەنكەر ئاوی كڕیوە«.
مامۆستا ئیلام پێشمەرگەیە و لە بەرەكانی شەڕدایە و لەكاتی 
پشووەكانیش������ی وچانێ������ك وەرناگرێت ل������ەو قوتابخانەیە وانەی 
ئینگلیزی دەڵێتەوە. ئەویش گوتی: »راس������تییەكەی كێشەمان 
زۆرە، هەوڵی زۆریشمان داوە بۆ ئەوەی چارەسەری بكەین، ئەو 
منداڵانە پێویستە زیاتر بایەخیان پێبدرێ، چونكە لە دۆخێكی 
تایبەت������دان، ب������اری دەروونییان جێگیر نییە، ش������ەڕ ماڵوێران و 
دەربەدەری كردوون، هەیانە بۆ ماوەی زیاتر لە سێ چوار ساڵە 
لەخوێندن دابڕاون. ئەوەش دەزانین كە رەوش������ی ئابووریی هەرێم 
باش نییە و بڕینی بودجە و شەڕی دژی داعش فشاری زۆری 
درووس������تكردووە، بۆیە رازی بووین وەك مامۆستا خۆبەخشانە 
كاربكەی������ن و منداڵەكانیش بە هەم������وو كەموكوڕییەكان رازی 
بوون، بەڵام منداڵ بێتاوانەو پێویستە حكومەت و رێكخراوەكان 
و دەزگاخێرخوازییەكانی������ش ئاوڕی زیات������ر لەمنداڵانی ئاوارە 
بدەنەوە، بۆ ئەوەی لانیكەم لەخوێندن دوانەكەون«، گوتیش������ی: 
»گرینگ ئەوەیە نەوەی دواڕۆژمان بە باشی پەروەردە بكەین 
و بەسەر دوژمنانی ئەم خاكە و نەیارانی نەتەوەكەماندا زاڵ بین 

و وڵاتمان هەر ئاوەدان و پڕ لە ئاسایش و ئاشتی بێت«.  

ئاویشمان نەبێت هەر دێینە 
قوتابخانە، چونكە نامانەوێ

لە خوێندن دوابكەوین

گرنگ ئەوەیە نەوەی دواڕۆژمان 
بە باشی پەروەردە بكەین و 

بەسەر دوژمنانی ئەم خاكە و 
نەیارانی نەتەوەكەشماندا 

زاڵ بین

ئەو منداڵانە شەڕ و 
ئاوارەبوونیان بینیوە و پێویستە 
زیاتر رەچاوی باری دەروونییان 

بكرێ

قوتابییەك:

مامۆستایەك: 

بەڕێوەبەری قوتابخانەكە: 

